
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

 

Naalakkersuisunut apeqqutit: 

 

1. Naalakkersuisut Inatsisartullu Kalaallit Nunaat sinniisuuffigivaat imaluunniit 

folketingimut ilaasortat? 

1.a Folketingimut qinikkat imaluunniit Naalakkersuisut Inatsisartullu nunatsinnut 

sinniisuunersut Naalakkersuisut qanoq sivisutigisumik erseqqinngitsumik 

(marloqiusamik) isumaqassappat? 

 

2. Naalakkersuisut piareersimaffigivaat Danskit Naalakkersuisui attaviginissaat 

nunatsinniit folketingimut qinersisartarunnaarnissaq nalunaarutigeqqullugu, Danskit 

tunngaviusumik inatsimmi §32, imm 5 malillugu inatsisiliorsinnaaniassammata? 

 

3. Naalakkersuisut apeqqut 2 malillugu nammineerisaminnik iliuuseqarusuppat 

imaluunnit aatsaat inatsisartut isummerteqqaarlugit? 

(Inatsisartunut ilaasortaq Pele Broberg, Naleraq) 

 

Tunngavilersuut: 

Namminersornermut inatsit suliarineqarnerani qulakkeerneqarnikuuvoq nunarput allaat danskit 

kunngeqarfianiit anisinnaasoq, nunatsinni folketingimut qinerisarunnaarluni, danskit 

tunngaviusumik inatsisaa allanngornagu. 

 

Inatsisartuni partiit qaammaterpaalunni tusarniaaviginikuullugit maannamut taamaallaat 

Demokraatit ersarissumik Danmarkimut ataniarnertik folketingimut qinersisarusullutik taareerpaat, 

partiillu anginerit marluk suli akinatik. 

Aali partiit taakku tungaviusumik inatsisissamik tapersiinikut, Naalakkersuisullu 

tusarniutigerusutaat. 

Aali maanna “Namminiilivinnissamut Naalakkersuisoq” pilersinneqaqqinnikuusoq. 

 

Taamaammat ersarissarusumik paaserusuppara Naalakkersuisut iliuuseqassamaarnersut danskit 

tunngaviusumik inatsisaanni imatut allaqqasoq: 

 

“§32, Stk. 5. Savalimmiunit Kalaallillu Nunaannit inatsisartunut ilaasortaanerup atortuulernissaa 

atortuujunnaarnissaalu inatsisitigut immikkut najoqqutassiorneqarsinnaavoq.” 

 



 

2 
 

 

(https://www.rigsombudsmanden.gl/media/8126/danmarkip_naalagaaffiata_inatsisai_tunngaviusut_

5_juni_1953_allaasitaaq.pdf) 

 

Qulaani issuarneqartoq tasssaavoq folketingimi ilaasortaaneq, nunatsinnilu Inatsisartuni 

Ilaasortaanerunngitsoq. Kalaallisut issuarneqartoq atuuttuunngilaq, qallunaatullu allaqqasoq 

ersarinnerulluni. 

 

Namminiilivinnissaq oqarluartaarutaajuartoq, allaat suli danskit “naalangaaffeqatigiiffianiit” 

aninataluunniit folketingimut qinersisarunnaarnissaq tikinneqarsinnaanngippat qanoq 

pimoorussitiginersugut uppernassuseqarnavianngimmat,  

 

Apeqqutikka ullut suliffiusut qulit iluanni akineqarnissaat kissaatigaara. 

